
Dragi sportisti i sportski radnici, 
Dragi prijatelji, 

Iza nas je još jedna uspješno organizovana najveća sportska 
smotra svijeta  - Zimske olimpijske igre Peking 2022. U vrlo 
teškim uslovima uvjetovanim COVID-19 pandemijom, Olimpijski 
komitet Bosne i Hercegovine obezbijedio je učešče na ZOI 
Peking 2022 za šest sportista, od kojih njih petero se direktno 
kvalifikovalo za učešće na Igrama. 

Organizatori Igara su uspjeli u svojoj namjeri da organizuju 
bezbijedne Igre za sportiste iako su možda u ovoj namjeri 
u mnogome otišli predaleko, te će ove Igre zauvijek ostati 
okarakterisane kao COVID Igre. Nadamo se da će sljedeće 
edicije Igara ponovo vratiti Olimpijski duh zajedništva u punom 
značenju te riječi. 

Za ovu sportsku godinu, Olimpijski komitet BiH ima „pune ruke“ posla. U jeku su pripreme za 
odlazak mladih sportista na Zimski Evropski olimpijski festival mladih Vuokatti 2022, koji se 
održava od 20. do 25. marta u finskom gradu Vuokatti. Dok su sjećanja na do sada najbolje 
organizovan EYOF Sarajevo i Istočno Sarajevo 2019 svježa, poželimo sreću našim mladim 
predstavnicima, u nadi da im učešće na EYOF Vuokatti 2022 obezbijedi prijeko potrebno 
iskustvo i puno sportske sreće. 

Naredni sportski događaji u ovoj godini su Mediteranske igre koje se održavaju u alžirskom 
gradu Oran od 25. juna do 5. jula, i Ljetni Evropski olimpijski festival mladih EYOF Banska 
Bystrica koji će se održati u Slovačkoj od 24. do 30 jula. Olimpijski komitet Bosne i Hercegovine 
stoga i ove godine naporno radi kako bi obezbijedio neophodna sredstva za učešće na tri 
sportska događaja, a ne zaboravimo da su učešća na dvije najveće sportske smotre svijeta do 
sada prošle bez finansijske podrške državnih institucija odgovornih za sport.  

Iako COVID-19 pandemija već sada polako jenjava, budimo sigurni da će i ova 2022. godina biti 
teška godina za sport i sportski sistem Bosne i Hercegovine. Stoga, zajedno radimo na očuvanju 
sporta u Bosni i Hercegovini, i u pronalaženju novih načina finansiranja sporta u društvu kojem 
sport predstavlja svjetlo na kraju tunela. 

I naposljetku, ne zaboravimo čestitati našim sportistima, koji uprkos teškoj ekonomskoj 
situaciji uspjevaju osvajati medalje i podijume na takmičenjima diljem svijeta. Oni jesu i ostat 
će naši najbolji ambasadori, te i motivacija da uvijek možemo brže, više i jače ZAJEDNO. 

  
prof.dr. Milanko Mučibabić, predsjednik OK BiH 

ZAJEDNIČKA KANDIDATURA ZOI | BARCELONA – SARAJEVO 2030 

Tokom ZOI „Peking 2022“, 09.02.2022. godine, održan je sastanak na kojem su prisustvovali 
predsjednik OK BiH g. Marijan Kvesić, potpredsjednik prof.dr. Milanko Mučibabić i generalni 
sekretar dr. sci Said Fazlagić ispred Olimpijskog komiteta BiH i predsjednik Olimpijskog 
komiteta Španije g. Alejandro Blanco Bravo i  gđa. Victoria Cabezas, član Izvršnog komiteta 
Evropskih olimpijskih komiteta i generalni sekretar OK Španije ispred Olimpijskog komiteta 
Španije. Potpredsjednik prof.dr. Izet Rađo nije mogao prisustvovati sastanku jer je već bio na 
putu natrag za Sarajevo, zajedno sa Mirzom Nikolajev.  

Tema sastanka je naravno bila kandidatura za ZOI Barcelona – Sarajevo 2030, koja i u svijetu 
sada već poprima obrise o jednoj izvrsnoj ideji. Da bi se ideja pretvorila u prijedlog, u narednom 
periodu će biti održani prateći sastanci između interesnih strana, a Sarajevo bi trebalo da 
pripremi okvirni budžet za renoviranje borilišta. Okvirni budžet bi podrazumijevao renoviranje 
skakaonica i staza za nordijsku kombinaciju, koje su prioritet kandidature, a čije djelimične 
troškove bi pokrio NOK Španije. Potom bi Sarajevo trebalo u potpunosti renovirati bob stazu, 
kako bi se takmičenja u bobu, sankanju i skeletonu održala također u Sarajevu. Ovo bi značilo da 
bi ukupno 25% sportista i trenera ZOI Barcelona – Sarajevo 2030 nastupilo u našem glavnomm 
gradu. Predsjednik Olimpijskog komiteta Španije, g. Alejandro Blanco Bravo nije krio svoje 
oduševljenje, te je tokom sastanka bio vrlo optimističan. 

Sedmicu poslije je planiran vrlo bitan sastanak u Madridu, a tokom marta četveročlana 
delegacija iz Španije će posjetiti Sarajevo, tačnije navedena borilišta. 

Ideja ZOI Barcelona – Sarajevo 2030 se uklapa u novi koncept održivosti Igara, gdje se posebno 
stavlja akcenat na korištenje već posjeteće infrastrukture, odnosno njihove adaptacije. 

Treba naglasiti da bi ovo za oba grada bile druge Olimpijske igre, odnosno Barcelona bi bila 
još jedan grad domaćin Ljetnih i Zimskih olimpijskih igara, a Sarajevu bi se ponovo probudio 
Olimpijski duh. 

AKTIVNOSTI OLIMPIJSKOG KOMITETA BIH

SASTANAK ČELNIKA OK BIH SA GRADONAČELNICOM GRADA SARAJEVA 
U VIJEĆNICI 

Poslije sastanka Predsjedništva 
OK BiH tokom ZOI Peking 2022 sa 
predsjednikom Olimpijskog komiteta 
Španije g. Alejandro Blanco Bravo 
i  gđom. Victoriom Cabezas, čelnici 
Olimpijskog komiteta BiH, predsjednik 
Marijan Kvesić i potpredsjednik prof. 
dr Izet Rađo, 18. februara sastali su 
se sa Gradonačelnicom Sarajeva 
Benjaminom Karić i zamjenicima 

Harisom Bašićem i Anjom Margetić u Vijećnici.  

U fokusu razgovora su bile do sada poduzete aktivnosti oko pripreme zajedničke 
kandidature Sarajeva i Barcelone za Zimske olimpijske igre 2030. godine. 

Predsjednik OK BiH Marijan Kvesić izvijestio je gradonačelnicu da su tokom ZOI 
„Peking 2022“ imali sastanak sa čelnicima Olimpijskog komiteta Španije. Istakao je 
da je sastanak protekao u pozitivnoj i optimističnoj atmosferi. Dogovoreno je da se 
naredni susret održi u Madridu, a tokom marta Sarajevo bi bilo domaćin delegaciji iz 
Španije. 

Predsjedavajući Savjeta ministara BiH dr 
Zoran Tegeltija: 

„Zalagat ću se za sistemsko rješenje finansiranja 

sporta i Olimpijskog komiteta BiH“ 

Predsjedništvo Olimpijskog komiteta 
Bosne i Hercegovine je početak 2022. 
godine započelo sa nizom sastanaka u bh. 
institucijama relevantanim za sport, a sve 
u cilju podrške vrhunskim sportistima, 
sportskim strukovnim savezima BiH 
i Olimpijskom komitetu BiH,  koji vode ka jačanju i boljem organizovanju sportskog 
sistema BiH. 

Održana su dva sastanka na najvišem nivou, 18. i 19. januara 2022. godine, na kojima 
su prisustvovali predsjednik Olimpijskog komiteta BiH g. Marijan Kvesić zajedno 
sa potpredsjednicima prof.dr Milankom Mučibabićem i prof. dr Izetom Rađom i 
generalnim sekretarom dr sci. Saidom Fazlagićem ispred OK BiH i ministricom civilnih 
poslova Ankicom Gudeljević, i dr Zoranom Tegeltijom, predsjedavajućim Savjeta 
ministara BiH. 

Razgovaralo se o najvećoj sportskoj smotri svijeta, Zimskim olimpijskim igrama koje će 

PREDSJEDNIŠTVO OK BIH U POSJETI BIH INSTITUCIJAMA RELEVANTNIM 
ZA SPORT 

su se održale u Pekingu,  te o izostanku finansijske podrške državnih nivoa vlasti sada 
već dvije godine zaredom. Prenesene su poruke sportista i sportskih strukovnih saveza 
BiH da se pod hitno i permanentno omogući finansiranje sporta na državnom nivou, 
koje je u ovom trenutku jedino moguće putem granta Ministarstva civilnih poslova. 

Ministrica Gudeljević je poručila da Ministarstvo civilnih poslova može podržati 
državne sportske strukovne saveze i Olimpijski komitet BiH putem granta MCP-a, ali 
zbog neusvajanja budžeta na nivou Bosne i Hercegovine, Ministarstvo civilnih poslova 

to nije u stanju učiniti. 

Predsjedavajući savjeta ministara BiH, dr. 
Tegeltija, inače bivši košarkaš i sportski 
radnik je pokazao razumijevanje za 
probleme finansiranja sportskih strukovnih 
saveza BiH i Olimpijskog komiteta BiH. 

U svom obraćanju istakao je da će učiniti 
što je u njegovoj moći da se sistemski riješi 
finansiranje sportskih saveza BiH i da to 
ne bude isključivo kroz grantove. I pored 

složene situacije, obećao je da će učiniti sve da se Olimpijski komitet BiH finansijski 
podrži kako bi mogao realizirati naredna četiri takmičenja koja ih očekuju u 2022. 
godini. Zaželio je puno sreće našim olimpijcima, te je izrazio želju da zajedno sa 
predsjednicima OK BiH posjeti Olimpijski komitet BiH i Olimpijski muzej.  

Cijeli tekst možete pročitati ovdje. 

https://okbih.ba/bs/novosti/predsjednistvo-okbih-u-posjeti-bih-institucijama-relevantnim-za-sport/1782

„OVO ĆE BITI NAJBOLJE IGRE U NJIHOVOJ HISTORIJI“– I ODISTA SU BILE 

8. februara 2022. godine proslavili smo 38 godina od najzapamćenijeg i do tada najvećeg 
svjetskog sportskog događaja, Zimskih olimpijskih igara u Sarajevu 1984. 

Te godine cijela regija, a posebice Sarajevo odisali su istinskim Olimpijskim duhom. 
Uz veliki broj tehnoloških inovacija i infrastrukturalnog razvoja, ono što Sarajevsku 
olimpijadu najviše izdvaja od drugih do tada održanih Olimpijskih igara je zajedništvo 
i domaćinstvo.   

Mnogi će se sjetiti Sande Dubravčić koja je 08. februara 1984. godine upalila Olimpijski 
plamen na stadionu Koševo, uspevši se uz 98 stepenica jednakim ritmom i bez greške, 
dok su oči cijeloga svijeta bile uprte u nju. No nije samo Sanda Dubravčić briljirala taj 
dan, tu je bilo preko 10 000 volontera direktno uključenih u organizaciju Igara, te i sami 
građani Sarajeva koji su „pahulje hvatali u zraku“, kako bi grad bio perfektno očišćen 
od snijega, a Sarajlije bili dobri domaćini Igara. 

To su bile Igre za pamćenje za britanski par klizača Christopher Dean i Jayne Torvill, 
koji su se zanjihali u ritmovima Bolera, Ravelovog klasika, osvojivši ne samo olimpijsko 
zlato, već i srca svih u svijetu. Potom gospodarica leda, Katarina Witt, američka braća 
blizanci Phil i Steve Mahre, Marja-Liisa Hämäläinen sa najviše do tada osvojenih zlatnih 
medalja, Bill Johnson, prvi Amerikanac koji je osvojio zlatnu medalju u alpskom 
skijanju, i mnogih drugih. 

Naravno, za organizatore Olimpijskih igara uvijek je velika čast ukoliko njihovi sportisti 
osvoje olimpijsku medalju. Za vrijeme Sarajevske olimpijade to je bio fantastični Jure 
Franko, za kojeg su Sarajlije i osmislile poznatu krilaticu „Volimo Jureka više od Bureka“. 

Neizostavno je i to da se Zimske olimpijske igre 1984. godine pamte i zbog  legendarnog 
Vučka koji je ostao kao jedna od najsimpatičnijih maskota u historiji olimpijskih igara. 
Naposljetku, prisjetimo se tadašnjeg predsjednika Međunarodnog olimpijskog 
komiteta, Juan Antonio Samaranch-a, i njegovih riječi: „Ovo će biti najbolje Igre u 

OBILJEŽAVANJE 38 GODINA ZOI SARAJEVO 1984 I TREĆEG ROĐENDANA 
EYOF SARAJEVO I ISTOČNO SARAJEVO 2019

njihovoj historiji“, i odista su bile! 

10. februara prije tri godine, otvoren je Evropski olimpijski festival za mlade EYOF 2019 
Sarajevo i Istočno Sarajevo. Poslije Zimskih olimpijskih igra 1984. godine ovo je bila 
najveća sportska manifestacija koja se održala od 9. do 16. februara 2019. godine u 
Sarajevu i Istočnom Sarajevu. 

Više od dvije hiljade sportista, trenera, službenih lica, članova delegacija iz 46 evropskih 
država boravilo je u olimpijskom Sarajevu. Na EYOF-u su nastupili takmičari iz 
Portugala, Holandije, Albanije, Grčke, Kipra, Njemačke, Norveške, Poljske, Irske, Rusije, 
Luksemburga, Rumunije, Andore, Velike Britanije, Austrije, Slovačke, Danske, Belgije, 
Italije, Latvije, Mađarske, Slovenije, Estonije, Islanda, Lihtenštajna, Švicarske, Španije, 
Litvanije, Bugarske, Ukrajine, Švedske, Češke, Bjelorusije, Hrvatske, Francuske, Gruzije, 
Kosova, Srbije, Turske i naravno Bosne i Hercegovine.  

Ceremonija otvaranja je imala simboličan naziv „We create together“ na kojoj je 
prisustvovalo oko 25.000 
gledalaca.  

Esma Alić, mlada skijašica 
i četverostruka državna 
prvakinja, nosila je zastavu 
Bosne i Hercegovine na 
otvaranju EYOF-a. A čast da 
zapali plamen na stadionu 
Asim Ferhatović Hase pripala 
je bh. džudistkinji Larisi Cerić.

Video materijal u kojem se 
predsjednik Olimpijskog 
komiteta BiH g. Marijan Kvesić 

i potpredsjednici prof.dr. Milanko Mučibabić i prof.dr Izet Rađo prisjećaju ZOI Sarajevo 
1984, EYOF Sarajevo i Istočno Sarajevo 2019, te i moguće kandidature za ZOI Barcelona 
- Sarajevo 2030, pogledajte ovdje. 

https://youtu.be/oXgIdDMjjlg

Predsjednik OK BiH, g. Marijan 
Kvesić, 31. januara 2022 je bio 
gost ambasadoru NR Kine, Nj. E. Ji 
Pingu, a povod je bio obilježavanje 
Kineske nove godine kao i ZOI 
Peking 2022. 

Manifestacija se održala ispred 
Sarajevo City Centra gdje 
prisustvovala i gradonačelnica 
grada Sarajeva, Benjamina Karić. 

U svojoj izjavi Ambasador je naveo 
da je jedan od najvažnijih festivala 

u Kini „Kineska nova godina“ koja je nastupila 01.02.2022. Iako u otežanim uslovima 
zbog pandemije COVID-19 Kina se potrudila da bude dobar domaćin svim učesnicima 
Zimskih olimpijskih igara, među kojima i 6 sportista iz Bosne i Hercegovine. Bh. sportisti 
koji će se takmičiti na Igrama su ambasadori prijateljstva te će svojim učešćem pored 
vrhunskih sportskih rezultata također promovisati svoju zemlju. 

Predsjednik OK BiH, gospodin Marijan Kvesić, zahvalio se na pozivu proslave Kineske 
nove godine kao i ZOI Peking 2022. Istakao je lično uvjerenje da će Igre biti na vrhunskom 
nivou, bez obzira na COVID-19. Te da se organizator Igara pobrinuo da ovo budu sigurne 
i fantastične Zimske olimpijske igre. Predsjednik OK BiH je naglasio da će našu zemlju 
predstavljati 6 vrhunskih sportaša koje ćemo svi bodriti tokom Igara. 

Judo savez Bosne i Hercegovine je po 
drugi put bio domaćin turnira koji se 
održao u dvorani Hills na Ilidži 12. i 
13. februara 2022. godine, a otvaranju 
Sarajevo European Open 2022 
prisustvovao je potpredsjednik OK BiH 
prof.dr Milanko Mučibabić i prof. dr 
Branislav Crnogorac predsjednik Judo 
saveza BiH i član Izvršnog komiteta OK 
BiH. 

Na turniru učestvovalo je 27 zemalja sa 4 
kontinenta, te oko 350 judoka. 

Ovo je bio jedan u nizu Međunarodnih 
judo takmičenja u organizaciji Judo saveza BiH, što je veliko priznanje ovom Savezu i 
na čemu im upućujemo iskrene čestitke.  

Turnir Sarajevo European Open 2022 je bio zatvoren za gledaoce, roditelje i djecu ali su 
svi zainteresovani isti mogli pratiti putem Live stream-a!

OTVORENA KINESKA KULTURNA ZONA POVODOM KINESKE NOVE 
GODINE I ZOI PEKING 2022 

OTVARANJE SARAJEVO EUROPEAN OPEN 2022  

ODRŽAN INTERNACIONALNI UNIVERZITETSKI SKI-KUP U NORDIJSKOM 
SKIJANJU NA VELIKOM POLJU NA IGMANU 
Univerzitet u Sarajevu u saradnji sa Fakultetom 
sporta i tjelesnog odgoja Univerziteta u 
Sarajevu i Studentskim parlamentom 
Univerziteta u Sarajevu organizovan je 
Univerzitetski ski-kup u nordijskom skijanju 
sa učesnicima iz zemlje i regiona na Velikom 
polju na Igmanu. 

Potpredsjednik Olimpijskog komiteta BiH 
prof.dr Izet Rađo je učestvovao na pomenutom 
ski-kupu, te mu je ovom prilikom uručena i 
diploma. 

Potpredsjednik OK BiH prof.dr Rađo je rekao da je uživao u nordijskom skijanju na 
našoj olimpijskoj ljepotici Igmanu, te da je imao veoma kvalitetno vrijeme i druženje 
sa ostalim učesnicima. 

OK BIH posjetili su naši najmlađi potencijalni 
olimpijci iz vrtića „Sportissimo Kids„ 

U duhu Olimpizma pričali smo šta predstavljaju 
Olimpijski krugovi, ko je naš Vučko, prisjetili 
smo se poznate sarajevske krilatice „Volimo 
Jureka više nego bureka“ i potvrdili koje 
su to Olimpijske vrijednosti: POŠTOVANJE, 
IZVRSNOST I PRIJATELJSTVO. 

U ovoj olimpijskoj godini nadamo se da će Olimpijski komitet Bosne i Hercegovine 
posjetiti i drugi mališani, a svim našim olimpijcima preporučujemo da kao i naša Larisa 
Cerić organizuju slične posjete.  

Olimpijski komitet BiH čestita svom dugogodišnjem sponzoru sportske opreme 
Number1 na otvaranju novog tekstilnog pogona u Jablanici.  

Number1 je renomirana BiH kompanija 
sportske opreme koja je svojom kvalitetom 
i dizajnom prepoznata i zastupljena u BiH 
sportskoj javnosti i šire. 

Olimpijski komitet BiH želi kompaniji Number1 
mnogo uspjeha u budućem radu, te se radujemo 
novim proizvodima i dizajnima.

POSJETA VRTIĆA „SPORTISSIMO KIDS“ 

DUGOGODIŠNJI SPONZOR OK BIH NUMBER1 OTVARIO NOVI  TEKSTILNI 
POGON U JABLANICI 



NEWSLETTER
OLIMPIJSKOG KOMITETA BIH No. 12, januar/februar 2022

9

ZIMSKE OLIMPIJSKE IGRE PEKING 2022

Bosna i Hercegovina učestvovala je na 24. Zimskim olimpijskim igrama koje su se 
održale u Pekingu od 04. do 20. februara 2022. godine. BiH olimpijski tim sačinjavalo je 
šest sportista, od kojih se pet sportista direktno kvalifikovalo na Igre, i 1 sportista putem 
realokacije kvota. Naše Olimpijce pratili su 4 trenera i 1 serviser. Šef misije Peking 2022 
bio je dr sci. Said Fazlagić, generalni sekretar OK BiH. 

OK BiH tim Peking 2022: 

 Alpsko skijanje: 

1. Elvedina Muzaferija, superG, 

   spust, alpska kombinacija 

2. Emir Lokmić, veleslalom, slalom 

3. Esma Alić, veleslalom, slalom 

4. Johanna Monica Pernilla 

     Tikkanen, trener 

5. Ognjen Dragoljević, trener 

     Skijaško trčanje: 

6. Strahinja Erić, sprint free, 

    15km classic, 50km free 

7. Sanja Kusmuk, sprint free, 

    30km free 

8. Mladen Plakalović, trener 

9. Bojan Minić, trener 

 Sankanje: 

10. Mirza Nikolajev, men single 

 Serviser: 

11. Andrea Peretti 

 Šef misije: 

12. dr sci. Said Fazlagić, šef Misije OK BiH

Iako BiH olimpijski tim nije imao zapažene rezultate na ZOI Peking 2022, bitno je istaći 
da su ovo bile vrlo izazovne Igre, kako zbog nepovoljnih vremenskih uslova, tako i zbog 
snažnih restriktivnih mjera koje su u potpunosti izdvojile takmičare i delegacije od 
ostatka Kine, pa i svijeta. 

Naši BiH olimpijci su ostvarili sljedeće rezultate: 

 

Elvedina Muzaferija – 25. mjesto u 
Super G disciplini, što je ujedno najbolji 
plasman na Zimskim olimpijskim igrama 
u disciplinama u ženskoj kategoriji. U 
ostalim disciplinama Elvedina je ostala 
bez plasmana. 

Emir Lokmić se plasirao na 27. mjesto u 
slalomu, dok u veleslalomu nije završio 
utrku i tako ostao bez plasmana.

Mirza Nikolajev je nastupio u sankanju 
u disciplini single za muškarce, gdje je 
ostvario 34. mjesto.

Strahinja Erić se u utrci 50km slobodnim 
stilom plasirao na 52. mjesto, dok je u 
disciplini sprint free zauzeo 59. mjesto. 
U trećoj disciplini 15km klasičnim stilom 
Strahinja je zauzeo 87. mjesto.

Sanja Kusmuk čije discipline su bile 
utrka sprint free i 30km slobodnim 
stilom, takmičila se samo u prvoj 
navedenoj disciplini gdje je zauzela 90. 
mjesto. 

Esma Alić, koja je poziv za učešće na 
Zimskim olimpijskim igrama dobila 
15 dana prije samog početka Igara, 
je nastupila u disciplinama slalom i 
veleslalom. U disciplini slalom zauzela 
je 45. mjesto, dok je u drugoj disciplini 
veleslalom bila diskvalifikovana te ostala 
bez plasmana.

PEKING 2022 
trenuci za pamćenje

CEREMONIJA OTVARANJA ZOI PEKING 2022

Na spektakularnoj ceremoniji 04. februara 2022. godine u glavnom gradu Kine, paljenjem 
Olimpijskog plamena, svečano su otvorene XXIV Zimske olimpijske igre „Peking 2022“.  

Ceremonija otvaranja je otpočela odbrojavanjem od broja 24 koji predstavlja 24 solarna 
pojma, dok se dan otvaranja ZOI Peking 2022 podudara sa prvim pojmom, a to je 
proljeće. Stoga je i prvi performans predstavljao rađanje proljeća u vidu maslačka koji 
se njiše u ritmu vjetra. Prvi performans se završio vatrometom, koji je na nebu ispisao 
riječi SPRING – proljeće. 

Druga tačka Ceremonije je otpočela sa valovima koji su se ubrzo kondenzirali u 
kristalnu kocku leda. Uz pomoć 24 laserske zrake ispisani su svi gradovi domaćini 
Zimskih Olimpijskih igara, a među njima i Sarajevo 1984! Po završetku druge tačke i 
nakon ispisivanja domaćina XXIV Zimskih olimpijskih igara Peking 2022, iz ledene 
kocke izronili su Olimpijski krugovi, kojima je domaćin iskazao poštovanje prema 
Olimpijskom duhu i svim gradovima domaćinima Zimskih olimpijskih igara. 

Ovim je otpočeo svečani defile nacija učesnica ZOI Peking 2022, kojeg su otvorili 
predstavnici kolijevke Olimpijskih igara delegacija Grčke, nakon kojih je uslijedio defile 
preostalih 90 delegacija prema alfabetu zemlje domaćina.  

Bosna i Hercegovina je na Nacionalni stadion “Ptičije gnijezdo “ u Pekingu izašla kao 

PEKING 2022 
trenuci za pamćenje

50. delegacija po redu. BiH delegaciju od 
6 sportista predvodili su nosioci zastave 
Elvedina Muzaferija (alpsko skijanje) i 
Mirza Nikolajev (sankanje), a posljednja u 
nizu je izašla delegacija domaćina Igara - 
Olimpijski tim Kine. 

Nakon svečanog defilea nacija učesnica 
Zimskih olimpijskih igara uslijedila je 
tačka „jedan svijet jedna porodica“ koja 

je prikazana kroz formiranje jedne velike pahulje koja u sebi nosi naziv/pahulje 91 
delegacije sportista ili NOK-ova koji učestvuju u ovim Zimskim olimpijskim igrama. 
Čast da zapale Olimpijski plamen na Nacionalnom stadionu "Ptičije gnijezdo" pripala je 
Jiawen Zhao (nordijska kombinacija) i Dinigeer Yilamujiang (skijaško trčanje).

MANJI BUDžET 

Teško je nazvati budžet od 3,9 milijardi dolara malim osim ako ga ne uporedite sa 43 
milijarde dolara potrošenih na Ljetnim olimpijskim igrama 2008. godine u Pekingu. 
Dio ušteda dolazi od činjenice da je Peking prvi grad koji je bio domaćin i zimskih i 
ljetnih Igara i da je ponovo koristio neke od 
objekata koje je izgradio za 2008. godinu. 

OGRANIČENO PRISUSTVO 

Zbog COVID-19, Olimpijske igre u 
Pekingu prvobitno su najavile da će moći 
prisustvovati samo stanovnici zemlje 
domaćina. Tada je prvi otkriveni slučaj 
varijante Omicron prijavljen 17. januara 
2022. Prodaja ulaznica je otkazana, a 
gledaoci su bili pušteni samo po pozivu. 

NOVI DOGAđAJI NA OLIMPIJSKIM IGRAMA U PEKINGU 2022 

Sedam novih događaja je debitovalo na Igrama u Pekingu 2022. Ti događaji su 
uključivali muško i žensko skijanje slobodnim stilom; mješoviti tim (skijanje slobodnim 
stilom); ženski monobob; mješovita ekipna štafeta (brzo klizanje na kratkim stazama); 
mješovita ekipa (skijaški skokovi) i mješovita ekipa snowboard kros. 

PEKING 2022 
trenuci za pamćenje

CEREMONIJA ZATVARANJA ZOI PEKING 2022 
 
Zimske olimpijske igre Peking 2022 zvanično su zatvorene 20. februara 2022. godine na 

nacionalnom stadionu Ptičije gnijezdo, pod sloganom „Jedan svijet jedna obitelj“. 
Ceremonija zatvaranja je počela uz elemente kineske tradicije i paljenja lampiona, a 
poseban simbol ceremonije je bio i kineski čvor koji predstavlja povezanost Kine sa 
ostatkom svijeta te ujedno i olimpijski duh i ujedinjenje svih ljudi svijeta kroz olimpijske 
vrijednosti poštovanja, prijateljstva, izvrsnosti i zajedništva. 

Usljed restriktivnih mjera, te i zaštite zdravlja sportista na ZOI Peking 2022, svečani 
defile sportista se održao u nešto drugačijoj formi, gdje su sportisti koji su imali 
posljedni nastup na Igrama nosili zastave svojih država. Stoga je čast da nosi zastavu 
Bosne i Hercegovine na Ceremoniji zatvaranja ZOI Peking 2022 pripala našem Strahinji 
Eriću, koji se na Igrama takmičio u skijaškom trčanju. 

Volonteri koji su sastavni i neizostavan dio svih Olimpijskih igara, su također primili 
specijalne nagrade tokom Ceremonije zatvaranja, čime se odala počast pokretu 
volonterizma. 

Tokom čitave Ceremonije zatvaranja u fokusu su bili video materijali koji su predstavljali 
borbu, sreću, tugu i izazove sportista na ovim Zimskim olimpijskim igrama. Naposljetku 
uslijedila je predaja Olimpijske zastave gradovima Milanu i Cortini d'ampezzo, koji će 
po prvi put kao dva grada domaćina organizovati Zimske olimpijske igre, uz slogan 
„Duality, Together“.  

PEKING 2022 
Ambasadori 365

Borba protiv manipulacije takmičenja 
integralni je dio Olimpijske povelje, i 
aktivnost je na kojoj Međunarodni 
olimpijski komitet već dugo godina 
radi zajedno sa Interpolom i ostalim 
međunarodnim organizacijama 
u cilju sprečavanja manipulacije 
takmičenjima i očuvanja integriteta 
sporta. 

Po pitanju spriječavanja manipulacije 
takmičenjima, MOK je izradio 
prigodni video materijal, a koji se u 
ovoj fazi sastoji od video poruka vrhunskih sportista poput Andreasa Lingera i Mweetwa 
Nchimunya. 

Priča Mweetwa Nchimunya o dostizanju najniže tačke u njegovom životu prelaskom 
iz zambijskog nogometa u Evropu pretvorio se u noćnu moru kada je njegovo učešće 
u namještanju utakmica dovelo do njegovog hapšenja i globalne zabrane igranja 
fudbala. Danas, Mweetwa educira druge o opasnostima manipulacije takmičenja kroz 
Nchimunya Mweetwa sportsku fondaciju. 

PREDSTOJEĆA TAKMIČENJA I AKTUELNOSTI

Očekuje se da će oko 2 000 članova tima iz 47 
Evropskih nacionalnih olimpijskih komiteta 
učestvovati u devet sportskih disciplina na 
Vuokatti EYOF-u. U sportskom programu biće 
alpsko skijanje, biatlon, hokej na ledu, snoubord, 

skijaško trčanje, skijaški skokovi, klizanje na kratkim stazama, umjetničko klizanje i 
nordijska kombinacija. Zahvaljujući uključivanju hokeja na ledu za djevojčice i nordijske 
kombinacije, Vuokatti će biti rodno najizbalansiraniji u historiji ovog događaja. 
Urbano područje Vuokatti, u opštini Sotkamo, biće domaćin alpskog skijanja, biatlona, 
skijaškog trčanja, umjetničkog klizanja, klizanja na kratkim stazama i snouborda. 
Grad Kajaani će biti domaćin događaja u hokeju na ledu. Domaćin skijaških skokova i 
nordijske kombinacije je grad Lahti. 
EYOF je jedini veliki multisport događaj kreiran direktno za najbolje mlade sportiste 
u Evropi. Nakon uspješnih Evropskih olimpijskih dana mladih 2001. godine, Vuokatti 
ponovo dobija priliku da organizuje EYOF 2022. 

MANJE EMISIJA ZAHVALJUJUĆI ELEKTRIČNIM AUTOMOBILIMA IZ MOTOR-CARA

Ovogodišnji Evropski olimpijski festival mladih Banská Bystrica ući će u historiju kao 
prvi EYOF koji se suštinski bavi uticajem katjona na životnu sredinu. Jedna od važnih 
tačaka je putovanje električnim automobilima 
partnera Motor-Car. 

 „Organizacija i realizacija ovako velikog 
međunarodnog događaja sa velikim učešćem 
sportista, gostiju, delegata, trenera i, na kraju, 
ali ne manje važno, organizatora donosi, pored 
organizacionih izazova, i veliko opterećenje za 
životnu sredinu. Iz tog razloga, Organizacioni odbor 
je odlučio da uloži sve napore da smanji i minimizira 
uticaj na životnu sredinu. Zato sprovodimo održivi i 
zeleni EYOF“, opisuje Zuzana Moravčikova, direktorka 
održivih projekata u okviru EYOF-a.

ZIMSKI EYOF • VUOKATTI 2022

LJETNI EYOF • BANSKá BYSTRICA 2022

Dobra i ohrabrujuća vijest u ovom vremenu pandemije 
jeste da će se XIX Mediteranske igre „Oran 2022“ (Alžir) 
održati to od 25. juna do 05. jula 2022.godine na 48 
sportskih borilišta u 24 sportske discipline. Ovi prostori 
se sastoje od 25 takmičarskih lokacija i 23 trenažne 
lokacije. Učestvovat će 26 država  (iz Afrike,Azije i 
Evrope). Očekuje se oko 
9.500 volontera, a prijavljeni volonteri su iz 10 zemalja. 
Do sada su prijavljeni volonteri iz sljedećih evropskih 
zemalja: Italija, Kipar, Španija i Turska. 

Na programu MI „Oran 2022“ je ukupno 24 sporta: 
košarka 3x3, streličarstvo, ritmička gimnastika, 
atletika, badminton, boćanje, boks, biciklizam, 
konjički sportovi, mačevanje, fudbal, rukomet, judo, 

karate, streljaštvo, jedrenje, plivanje, stoni tenis, taekwondo, tenis, odbojka, vaterpolo, 
dizanje tegova, hrvanje/grčko-rimski stil.

Ceremonija otvaranja i ceremonija zatvaranja će se održati na Oran Olimpijskom 
stadionu. Otvaranje je 25. juna 2022. godine, dok će ceremonija zatvaranja biti 05. jula 
2022.  

Olimpijski stadion ima kapacitet 40 000 gledaoca. 

Već se odvijaju promotivne aktivnosti preko TV-a , radija, web stranica, Newslettera, 
socijalnih mreža, a sve u cilju promocije Mediteranskih igara i Alžira kao turističke 
destinacije što je jedan od osnovnih razloga održavanja Igara. 

Otvorena je web stranica na tri jezika i to: arapski, francuski i engleski. Na web stranici 
se već nalazi program takmičenja gdje će se moći pratiti i rezultati takmičenja. Na njoj 
se nalaze i mape borilišta što će u mnogome pomoći za valjanu pripremu NOK-vima, 
trenerima i sportistima, prije njihovog dolaska. 

MEDITERANSKE IGRE • ORAN 2022

STRELJAČKI SAVEZ BiH 
Bosanskohercegovački strijelci započeli borbu za kvalifikacione bodove 

SPORTSKI STRUKOVNI SAVEZI BIH

Međunaronda sportska streljačka federacija - ISSF, 
definisala je pravila za rangiranje strijelaca tj. 
kvalifikacija za odlazak na ljetne,  XXXIII Olimpijske igre 
koje će se održati u Parizu 2024. 

Maksimalan broj ISSF-ovih prvenstava, koji će se 
računati za Svjetsku rang listu 2022. je četiri. Sportisti 
mogu da se takmiče na svim takmičenjima tokom 
godine, ali samo četiri najbolja rezultata sa najviše 
bodova za svakog sportistu u svakom takmičenju će se 
računati za Svjetsku rang listu. 

Istovremeno, za kvalifikaciono rangiranje za Olimpijske 
igre (QROG) biti će 10 ISSF-ovih prvenstava. I u ovom 

slučaju takmičari mogu da učestvuju na svim takmičenjima, ali samo najbolji rezultati 
i najviši ostvarni bodovi će se računat za kvalifikaciono bodovanje. 

Kako su takmičenja u organizaciji ISSF-a krenula, objavljena je i Svjetska rang lista, a 
na kojoj su se našli i naši najbolji strijelci: 

Na 16. mjestu Nikola Jovičić, disciplina zračni pištolj 10m; 

Na 31. mjestu Segmedina Bjelošević, disciplina zračna puška 10 m; 

Na 35. mjestu je Nedžad Džanković, disciplina zračna puška 10 m; 

Na 70. mjestu Aida Arnautović, disciplina zračna puška 10 m; 

Na 50. mjestu Nadina Omerbašić, disciplina zračna puška 10 m. 

GIMNASTIČKI SAVEZ BiH 
GSBiH jedan od osnivača Balkanske Gimnastičke Federacije 

Gimnastički savez BiH je jedan od inicijatora 
održavanja Kongresa i osnivač Balkanske 
Gimnastičke Federacije (BG) na Kongresu  koji se 
održao u Istanbulu, Turska od 27.01 - 30.01.2022 
godine. Delegat na pomenutom Kongresu bio 
je Predsjednik UO GSBiH Adamir Raščić. BG čini 
14 Gimnastičkih Federacija: Albanija, Bosna i 
Hercegovina, Bugarska, Hrvatska, Grčka, Italija, 
Kosovo, Moldova, Crna Gora, S.Makedonia, Rumunija, 
Srbija, Slovenija i Turska. Prva sportska aktivnost je Balkanski Šampionat u ženskoj i 
Muškoj sportskoj gimnastici od 16 - 18.09.2022 godine u Istanbulu. 

SAVEZ KONJIČKIH ORGANIZACIJA 

Savez konjičkih organizacija Republike Srpske (SKORS) postao je su-osnivač Saveza 
konjičkih organizacija BiH, zajedno sa Savezom konjičkih organizacija Federacije BiH 
(SKOFBiH). Na skupštini SKOBIH, održanoj 05.02.2022. godine, a na osnovu odluke 
SKORS od 19.05.2016. godine, dostavljene SKOBIH 21.01.2022. godine, SKORS je 
ujedinjen u SKOBIH, u statusu osnivača, zajedno sa SKOFBIH. U narednom periodu, 
očekuje se finaliziranje svih ostalih aktivnosti vezanih za organiziranje sporta na 
državnoj razini.  

U 2022. godini, u planu je održavanje državnog prvenstva u dresurnom jahanju, 
preponskom jahanju i daljinskom jahanju - enduranceu, te izlazak takmičara iz BiH na 
Balkanijadu, koja se održava u Rumuniji za dresurno i preponsko jahanje, a u Turskoj za 
daljninsko jahanje, u 9. mjesecu ove godine.  

Pored takmičenja, planira se i suradnja sa Konjičkim savezom Austrije i Konjičkim 
savezom Slovenije, s ciljem razvoja znanja jahača i trenera iz BiH.  

CHEERLEADING SAVEZ BOSNE I HERCEGOVINE 
U Cheerleading klubu Široki u tijeku su pripreme za Cheerleading 
prvenstvo Bosne i Hercegovine

U Cheerleading klubu Široki u tijeku su pripreme za Cheerleading prvenstvo Bosne i 
Hercegovine koje se 27.03.2022. održava u Mostaru. 

Sportašice i sportaše Širokog Brijega čeka borba 
za obranu titule cheerleading prvaka Bosne i 
Hercegovine zbog toga se ulaže na svim poljima 
te se ništa ne prepušta slučaju. 

Cheerleading prvenstvo sastoji se od dva dijela. 
Cheerleading i njegove discipline, te performance 
cheer i njegove discipline. U cheerleading 
disciplinama već godinama dominira Hrvatski 
cheerleading klub Široki, dok performance cheer 

discipline nisu njihov prioritet, al u pojedinim disciplinama poput freestyle pom 
jednako dobro kotiraju.  

Upravo iz tog razloga u Širokom Brijegu je gostovala trenerica Elena Soldo iz Mostara 
koja je pomogla u usavršavanju freestyle pom tehnike  za sportašice koje su izabrane u 
svim uzrastima za pojedinačne discipline. 

PRVI REZULTATI BIH SPORTISTA U 2022. GODINI 

BH • TEAM

TENIS 
Naš najbolji dubl teniser  Tomislav Brkić je 2022. godinu počeo na odličan način  
plasiravši se u polufinale dubla na ATP 250 turniru u Adelaideu.
 
On je na ovom turniru nastupao u paru sa Santiagom Gonzalezom. Brkić i 38-godišnji 
Meksikanac su stigli do polufinala pobjedama nad Treatom Hueyjem i Frederikom 
Nielsenom te nad Aleksandrom Vukićem i Edwardom Winterom. 

Međutim Brkić i Gonzalez su u polufinalu izgubili protiv Rohana Bopanne i Ramkumar 
Ramanathana rezltatom 2:0. Treba istaknuti da su njihovi polufinalni protivnici na 
kraju i osvojili ovaj turnir. 

U tenisu sjajne vijesti dolaze i iz juniorske kategorije, Tea Kovačević, najbolja juniorka 
Bosne i Hercegovine do 12 i 14 godina starosti, pobjednica je ovogodišnjeg 28. po redu 
velikog svjetskog juniorskog turnira “LEMON BOWL 2022” koji se odigrao u Rimu. 

STRELJAŠTVO 
U slovenskom Trinu održan je Walther Cup i 25. Skirca Open, na kojem je nastupilo 
nekoliko stotina takmičara iz 9 država. 

Takmičari Streljačkog kuba Sarajevo su bili veoma uspješni te su osvojili dva druga 
mjesta, pojedinačno i ekipno, uz novi državni rekord. 

Najbolja bh. takmičarka, državna prvakinja i državna rekorderka Segmedina Bjelošević 
je sjajno gađala te ponovo postavila novi državni rekord. U finalnom gađanju zauzela je 
4. mjesto. Zajedno sa Ajom Basarić i Aidom Arnautović osvojile su 2. mjesto ekipno, iza 
reprezentacije domaćina. 

Drugog dana takmičenja državni prvak i rekorder Nedžad Džanković je odlično gađao 
u kvalifikacijama kao i u polufinalnoj rundi. U konačnom plasmanu je osvojio odlično 
2. mjesto. 

KLIZANJE 
Odlične vijesti dolaze nam iz svijeta klizanja. Naime seniorski reprezentativac 
Bosne i Hercegovine u brzom klizanju (short track), Tarik Omeragić, nastupio je na 
međunarodnom takmičenju ISU Challenge 2-Panonia Open, koje je održano od 07. do 
09.01.2022. u Budimpešti (Mađarska). 

Na ovom takmičenju učestovalo je 157 brzoklizača iz 15 zemalja, a naš Tarik je imao 
dobar nastup. Na 1500 m zauzeo je 4. mjesto, na 500 m bio je sedmi, a na 1000 m završio 
je na 13. mjestu. U ukupnom plasmanu zauzeo je 8. mjesto. 

Posebno vrijedi istaći da je naš reprezentativac na 1000 m postavio novi državni rekord 
u vremenu 1:26.967, te je sada vlasnik dva državna rekorda, na 500 m i 1000 m. 

Ovo je potvrda, da se nalazi u dobroj formi pred nastup na Svjetskom prvenstvu, koje 
se održava u martu ove godine u Kanadi. 

KOŠARKA | ŽENSKA KOŠARKAŠKA REPREZENTACIJA BIH SE  
KVALIFIKOVALA NA SVJETSKO PRVENSTVO

ženska košarkaška reprezentacija Bosne 
i Hercegovine 05.02.2022, otputovala u 
Japan gdje su igrale utakmice kvalifikacija 
za FIBA Svjetsko prvenstvo 2022. Turnir se 
održao od 10.02. do 13.02.2022, u Osaki. 

Zmajice su u prvom kolu grupe C imale 
tri utakmice. Prvu utakmicu su trebale 
odigrati 10.02., protiv selekcije Bjelorusije 
po našem vremenu u 08:00h, ali s obzirom 
da je Košarkaški savez Bjelorusije najavio 

odustajanje svoje reprezentacije, čekao se zvanični stav FIBA o načinu na koji će biti 
verifikovane njihove utakmice. Drugu utakmica se igrala 12.02. protiv reprezentacije 
Kanade u 07:00h po našem vremenu, a  13.02.,  naše košarkašice su igrale protiv domaće 
selekcije Japana u 10:00h po našem vremenu. Na Svjetsko prvenstvo koje će se održati 
u septembru u Australiji plasirale su se tri najbolje selekcije iz grupe.  

ženska košarkaška reprezentacija Bosne i Hercegovine je u prvoj utakmici kvalifikacija 
za Svjetsko prvenstvo poražena od reprezentacije Kanade rezultatom 96:64. A rezultat 
po četvrtinama je bio: BiH – Kanada 64:96 (19:30, 17:27, 16:19, 20:12). U drugoj utakmici 
kvalifikacija za Svjetsko prvenstvo naše Zmajice su pobjedile selekciju Japana 87:82. 
Moramo napomenuti da je selekcija Japana finalist prošlogodišnje Olimpijade i time 
je ova pobjeda još značajnija za naše djevojke. Najbolje u našoj reprezentaciji bile su 
Jonquel Jones sa 36 poena i 23 skoka, te Matea Tavić i Nikolina Babić koje su dodale po 
15 poena. 

Nakon utakmice Japan – BiH i završetka kvalifikacionog turnira u Osaki, Međunarodna 
košarkaška federacija (FIBA) zvanično je objavila da se naša ženska košarkaška 

reprezentacija plasirala na Svjetsko 
prvenstvo prvi put u historiji.
Selektor ženske košarkaške reprezentacije 
BiH Goran Lojo nije krio svoje zadovoljstvo 
nakon pobjede protiv Japana i plasmana 
naše selekcije na Svjetsko prvenstvo.  

ženska reprezentacija BiH je kvalifikacije 
završila s jednom pobjedom i porazom, 
istim učinkom kao i Kanada i Japan, a sve 
tri selekcije su na kraju izborile plasman 
na SP. 

Naša reprezentacija se nalazi u grupi A 
sa reprezentacijama Belgije, Kine, Južne 
Koreje i SAD-a, usljed odluke FIBA-e 
kojom se zabranjuje učešće košarkaškoj 
reprezentaciji Rusije, posljednja 
reprezentacija u grupi biti će naknadno 
određena. 

Grupa A: Belgija, Kina, BiH, Južna 
Koreja, SAD i reprezentacija koja dobije 
pozivnicu. 
Grupa B: Francuska, Srbija, Japan, 
Nigerija, Kanada i Australija 

Po četiri najbolje reperezentacije iz svake grupe će se plasirati u četvrtfinale. 

Svjetsko prvenstvo se održava u Australiji od 22. septembra do 1. oktobra.

KLIZANJE | EKATERINA MITROFANOVA I VLADISLAV KASINSKI 
KVALIFIKOVALI SE NA SVJETSKO PRVENSTVO

Ekaterina Mitrofanova i Vladislav Kasinski bh.plesni 
klizački par, u Minsku na Međunarodnom takmičenju 
"Winter Star 2022" su sa osvojenih 48,51 tehničkih 
bodova i ukupnim zbirom od 139,94 u kratkom i dugom 
programu, osvojili treće mjesto i postavili novi državni 
rekord Bosne i Hercegovine. 

Sa ovim ostvarenjem su se ujedno kvalifikovali i 
na Svjetsko prvenstvo koji se održava u martu u 
Montpellieru. 

TAEKWONDO | NEDŽAD HUSIĆ

JUDO | TONI MILETIĆ

Naš najbolji teakwondoista Nedžad Husić je 
učestvovao u nizu takmičenja u februaru 2022. 
godine, koje izdvajamo u nastavku:  

Turnir G klase 

Nedžad Husić osvojio je srebrnu medalju na 
turniru G klase koji se boduje za Olimpijske igre. 
Nedžad je ostvario pobjede nad predstavnicima 
Turske, Francuske i Njemačke, a u finalu Nedžad je 
poražen od strane predstavnika Srbije. 

President Cup G2 u Albaniji 

Najbolji bh. taekwondoista ostvario je pobjede 
nad predstavnicima Crne Gore sa 17:2, Španije 
sa 3:1 i Norveške sa 8:5 da bi u posljednjoj borbi 
doživio poraz od predstavnika Rusije nakon čega 
se morao zadovoljiti bronzanom medaljom. 

Sofia G2 Open 

Na turniru održanom u Sofiji naš Nedžad Husić  osvojio je zlatnu medalju u konkurenciji 
seniora -74 kg. 
Nedžad je savladao protivnike iz Španije, Belgije, Srbije i Njemačke.

Na turniru Sarajevo European Open 
2022 koji se održao 12. i 13.02., u 
kategoriji do 90 kg bronzanu medalju 
je osvojio naš džudista Toni Miletić, 
što mu je donijelo nove bodove za 
svjetsku i olimpijsku ranking listu. 

Toni je zabilježio četiri pobjede 
protiv predstavnika Hrvatske, 
Amerike i Francuske i jedan poraz od 
predstavnika Srbije. 

ALPSKO SKIJANJE | ELVEDINA MUZAFERIJA
Naša najbolja skijašica Elvedina 
Muzaferija ostvarila najbolji 
rezultat u spustu u svojoj karijeri 
osvojivši 21. mjesto sa vremenom 
1:32.44, u utrci u Crans - Montani u 
okviru Svjetskog kupa. 

Elvedina je osvojila 10 novih 
bodova i stigla do ukupno 27 
bodova ove sezone, nakon što je 
ranije osvojila 4 u spustu i 13 u 
Super-G-u! 

ATLETIKA | MESUD PEZER

Bh. bacač kugle Mesud Pezer osvojio 
je drugo mjesto na Međunarodnom 
atletskom takmičenju u Beogradu, 
gdje je kuglu bacio na dužinu od 
20,41 metra. Također, na atletskom 
takmičenju "Belgrade Indoor Meeting, 
Mesud je osvojio treće mjesto sa sa 
hicem koji je išao i do daljine od 20.91 
metar. 
„Još desetak dana je do Svjetskog 
dvoranskog prvenstva koje će se održati 
ovdje u Beogradu gdje ću boraviti cijelo 
vrijeme trenirajući u cilju tempiranja 
najbolje forme. Nadam se da će mi 
forma biti na zavidnom nivou te da ću svoju domovinu predstaviti u najboljem svijetlu 
na ovoj najvećoj smotri svjetskih atletičara.“, poručio je naš bacač kugle. 
Svjetsko dvoransko prvenstvo u atletici održat će se od 18. do 20. marta. 

ATLETIKA | ABEDIN MUJEZINOVIĆ

Abedin Mujezinović osvojio je zlatnu medalju u trci na 
800 metara, na  27. balkanskom dvoranskom atletskom 
prvenstvu u Istanbulu. 

Abedin je pobijedio s vremenom 1:50,90 i ovo je drugi 
naslov balkanskog prvaka za bh. atletičara iz atletskog 
kluba AK Sarajevo. 

Na ovogodišnjem prvenstvu nastupilo je oko 250 
atletičara i atletičarki iz 19 zemalja. 

BICIKLIZAM | LEJLA TANOVIĆ

Bosanskohercegovačka bicikistkinja 
Lejla Tanović i njemica Stefanie Dohrn 
su nakon svih šest etapa na Svjetskom 
kupu zauzele treće mjesto sa vremenom 
19 sati i 23 minute i osvojile po 160 UCI 
bodova. 

Ovogodišnje izdanje Andalucie Bike 
Race važilo je za jednu od najzahtijevnijih 
utrka u kalendaru Svjetske biciklističke 
federacije sa dužinom od 358 kilometara 
i 11.158 metara visinskog uspona. 

Ovo treća medalja sa utrka Svjetskog kupa u karijeri za najbolju bh. biciklistkinju Lejlu 
Tanović. 

BOKS | BOKSERSKI KLUB ŽELJEZNIČAR 
U subotu 04.03.2022 godine, u sportskoj dvorani 
"Goran Čengić", održano je šesto kolo Regionalne 
lige u boksu. Bokserski klub željezničar ugostio je 
BK Loznicu. Nakon završenih borbi željezničar iz 
Sarajeva zabilježio je novu pobjedu sa rezultatom 
16:4. 

Završena je eliminaciona (grupna) faza takmičenja 
tako da su na kraju eliminacija ova dva kluba ispred 
BK Podgorice iz Crne Gore i BK Vardara iz Skoplja, 
izborila mjesto sa BK Crvenom Zvezdom iz Beograda i Vitezovima iz Zagreba u samu 
završnicu TOP 4 kluba sa prostora bivše Jugoslavije. 

Borba za prvo mjesto od ova četiri kluba bit će organizovana na neutralnom ringu, a 
najvjerovatnije krajem maja mjeseca u Skoplju. 

JUDO | PAJIĆ SOFIJA
Pajić Sofija, članica džudo kluba "Zvijezda" Banja 
Luka otvorila je sezonu sa bronzanom medaljom na 
prvom zvaničnom turniru Evropskog džudo tour-a 
za kadete. 

Sofija je voljom žrijeba kao drugi nosilac turnira 
bila slobodna u prvom kolu, da bi u četvrtini finala 
pobjedila reprezentativku Holandije Verdonk 
A., koju je savladala maksimalnim rezultatom 
i prekidom meča. U polufinalu je izgubila od 

reprezentativke Italije Ondei S. koja je osvojila turnir. 

Sofija je u teškom meču za bronzu savladala reprezentativku Slovačke Skvareninovu 
N. i tako upisala prve bodove u ovoj godini na evropskoj i svjetskoj ranking listi. 

BILIJAR | SANJIN PEHLIVANOVIĆ

Najbolji bosanskohercegovački igrač bilijara i 
aktuelni viceprvak Evrope u disciplini "devetka" 
Sanjin Pehlivanović na Evropskom prvenstvu u 
Sloveniji savladao je legendarnog Nizozemca 
Nilsa Feijena. 

Sanjin je gubio rezultatom 29:93, ali je onda 
napravio spektakularan preokret i slavio je sa 
100:93 u disciplini "straight" protiv čovjeka koji 
je 2008. godine bio prvak svijeta u ovoj disciplini. 

Sanjin je u finalnom meču Evropskog prvenstva u Sloveniji pobijedio poljaka Wojciecha 
Szewczyka rezultatom 8:5 i tako postao prvak Evrope u disciplini „desetka“ ostvarivši 
najveći uspjeh u karijeri. 

POWELIFTING | SEJFO ŠEHOVIĆ
Sejfo Šehović osvojio zlato na Arnold Sports 
Festivalu. 

Jedini predstavnik Bosne i Hercegovine u 
powerliftingu na Arnold Sports Festivalu, 
Sejfo Šehović osvojio zlatnu medalju. 

Šehović je na vaganju imao 71 kg i u kategoriju 
do 75 kg u deadliftu podigao je 255 kg i tako 
osvojio prvo mjesto i zlatnu medalju. 

“Ovo je jedno veliko svjetsko prvenstvo koje ću pamtiti cijelog života. Jedini sam bio iz 
bivše Jugoslavije i časno sam predstavio svoju najbolju domovinu Bosnu i Hercegovinu 
i osvojio prvo mjesto”, rekao je Šehović. 

Projekat “Jačanje perspektiva zapošljavanja u sektoru za sport osoba sa poteškoćama – 
STEPin“ finansira se sredstvima Evropske unije u okviru IPA II programa prekogranične 
saradnje Srbija – Bosna i Hercegovina 2014-2020 uz podršku Ministarstva za evropske 
integracije Vlade Republike Srbije i Direkcije za evropske integracije Bosne i Hercegovine. 

Projekat zajedno sprovode Olimpijski komitet Bosne i Hercegovine, Paraolimpijski komitet 
Bosne i Hercegovine, Fakultet sporta i fizičkog vaspitanja Univerziteta u Novom Sadu i 
Taekwondo klub Zmaj u Rumi. 

Jedna od aktivnosti STEPin projekta je i organizacija online edukacije, koja je posebno 
kreirana za potrebe jačanja perspektiva zapošljivosti u sektoru za sport osoba sa 
poteškoćama, a za prekogranično područje Bosne i Hercegovine i Srbije predstavlja 
potpuno inovativan pristup u pružanju neophodnih znanja i vještina za osobe koje rade ili 
bi željeli raditi sa osobama sa poteškoćama u sportu. 

STEPin online edukacija počela je 02. marta 2022. godine, a nastala je kao proizvod 
prethodno završenih projektnih aktivnosti poput istraživanja trenutnog stanja u sektoru 
za sport osoba sa poteškoćama. Na osnovu istraživanja kreirani su moduli: poduzetnišvo 
u parasportu, liderstvo i timski rad, sportski trening, organizacija sportskih događaja za 
osobe sa poteškoćama, prakticiranje sporta i njegove koristi po zdravlje, i drugi. Ukupno je 
15 modula dostupno u okviru online edukacije na dvije STEPin platforme. 

Učešće u online edukaciji na obje platforme je otvoreno svim zainteresovanim u 
prekograničnom području Srbija-BiH i trajat će dva mjeseca. STEPin online platforma je 
višenamjenska i multifunkcionalna, uz mnoštvo raznolikog materijala za učenje, video 
materijala i zanimljivih zadataka koji imaju za cilj da podstaknu kreativnost i inovativnost. 
Najboljim učesnicima će biti ponuđena mogućnost da prisustvuju i praktičnim sesijama 
na terenu. 

Po uspješnom završetku edukacije učesnici će dobiti digitalni certifikat! 

Naposljetku, STEPin platforma sadrži i posebnu sekciju za promociju organizacija i klubova 
koji rade sa osobama sa poteškoćama, sa mogućnošću da i nezaposlene osobe dostave 
svoje interesovanje, vještine i iskustva, kako bi podstakli mogućnosti zapošljavanja u ovom 
sektoru. 

 EU PROJEKTI
STEPin e-dukacija

OK BiH: Opiši nam razliku između svojih prvih Zimskih olimpijskih igara u 
PyeongChang-u i drugih u Peking-u? 

ELVEDINA MUZAFERIJA:  Pa definitivno je bilo puno drugačije, i ja sam starija 
i iskusnija. Bilo je puno opuštenije što se tiče takmičenja, a puno ozbiljnije u 
Olimpijskom selu.  

OK BiH: Takmičiš se u svim disciplinama u alpskom skijanju, koja ti je omiljena? 

EM:  Trenutno vozim samo brze discipline, spust i Super - G. A draža mi je ona 
koju skijam bolje u tom trenutku.  

OK BiH: Ostvarila si do sada najbolji plasman u alpskom skijanju na Zimskim 
olimpijskim igrama (Super G) u ženskoj konkurenciji za BiH. Kako ti gledaš na taj 
plasman?  

EM:  Skijanje koje sam pokazala na ZOI definitivno nije pokazatelj moje trenutne 
forme, i žao mi je što nisam uspjela skijati bolje ali zadovoljna sam sa 25. mjestom  
i znam da imam mnogo prostora za 
napredak. 

Pripreme za Cortina 2026 su već počele.

INTERVJU SA... ELVEDINOM MUZAFERIJOM

OK BiH: Naljepša i najružnija uspomena sa 
Olimpijskih igara u Pekingu 2022. godine? 

EM: Najljepše mi je bilo što sam imala 
čast da opet nosim zastavu na Ceremoniji 
otvaranja, to je jedan poseban i neopisiv 
osjećaj. A nije mi se svidjelo to da smo 
morali radit svakodnevne Covid testove 
i što zapravo nije bilo socijalizacije sa 
drugim takmičarima. 

OK BiH: Koji su ti planovi poslije Olimpijskih igara ? 

EM: Trenutno sam u Švicarskoj gdje imam još jedan vikend Svjetskog kupa, a 
onda putujem za Andoru na finale Europa kupa i onda zasluženi odmor par dana 
prije testiranja opreme za narednu sezonu. 

CHRIS LEADBEATER NOVINAR DAILY TELEGRAPH-A PRVI GOST NOVOG 
SERIJALA OK BIH PODCAST-A 

U prostorijama Olimpijskog komiteta BiH snimljen je i prvi podcast na engleskom 
jeziku sa novinarom Daily Telegraph-a Chris Leadbeaterom, koji je posjetio 
Sarajevo radi snimanja reportaže o Gradu Sarajevu i olimpijskom nasljeđu, te 
turističkoj ponudi i turističkim potencijalima BiH. 

Domaćin g-dinu Leadbeateru je bio doajen novinarstva g-din Vedo Spahović koji 
više decenija živi i radi u Londonu. 

Teme podcasta su bile impresije g-dina Leadbeatera o Bosni i Hercegovini, 
koji je imao priliku posjetiti sportska borilišta, Ollimpijski muzej u Sarajevu, 
Olimpijski komitet BiH, kako bi napravio jednu sveobuhvatnu priču o Olimpizmu, 
olimpijskom nasljeđu nakon XIV ZOI u Sarajevu 1984, turističkoj ponudi i 
potencijalima, a posebno iz oblasti zimskog turizma. 

Ovom prilikom je prof.dr Izet Rađo, potpredsjednik OK BiH gostima uručio 
prigodne poklone. 

Podcast sa g. Leadbeater-om požete pogledati ovdje. 

https://youtu.be/eFCy_PoIOjQ

Pratite nas na društvenim mrežama:
(klikom na ikone)

©2022. Olimpijski komitet Bosne i Hercegovine. Sva prava 
zadržana.

www.okbih.ba

Specijalnu zahvalnost dugujemo sponzorima i partnerima OK BiH.
Klikom na logo posjetite njihove oficijelne stranice.

ZAVIRITE U DRUŠTVENE MREŽE OK BiH (klikom na sliku)

https://www.facebook.com/OKBiH/
https://www.instagram.com/olimpijski_komitet_bih/
https://okbih.ba/
https://www.youtube.com/channel/UCrPFjqel9iEJRBOKUTRNRRw
https://www.facebook.com/OKBiH/posts/1674396319569392
https://www.facebook.com/OKBiH/posts/1657088824633475
https://www.instagram.com/p/Cao0xiare1p/?utm_medium=copy_link 
 https://www.youtube.com/channel/UCrPFjqel9iEJRBOKUTRNRRw/videos
https://www.bhtelecom.ba/
https://www.coca-cola.ba/bs/home/
https://www.lutrijabih.ba/
https://number1.ba/
https://www.sarajevoosiguranje.ba/
https://www.poliklinika-agram.ba/
https://gb3.ba/

IN MEMORIAM RASIM JAKUBOVIĆ-GERO  

Sa neizmjernom tugom u srcu vas obavještavamo da 
je zauvijek prestalo da kuca srce Rasima Jakubovića 
Gere. 

Gero će biti najviše upamćen kao dugogodišnji šef 
Škole streljaštva Streljačkog kluba Sarajevo koju je 
vodio preko 50 godina i koji je odgojio generacije i 
generacija mladih strijelaca. 

Gero je bio istaknuti takmičar, sudija, streljački 
radnik, a obavljao je i dužnost generalnog sekretara 
Streljačkog saveza BiH. 

Nedavno je dobio nagradu za životno djelo od Sportskog saveza BiH na 77. 
Manifestaciji izbora najuspješnijih sportista i sportskih ekipa Bosne i Hercegovine. 

https://www.facebook.com/OKBiH/posts/1674396319569392

